
	БОСНА И ХЕРЦЕГОВИНА

Агенција за заштиту личних података

у Босни и Херцеговини

С а р а ј е в о


Sarajevo, 15.01.2018. 
E-mail: ******@gmail.com 
PREDMET:
Evidentiranje broja lične karte i JMB prilikom konverzije valute od strane ovlaštenih mjenjača, Mišljenje -  d o s t a v lj a  s e,
VEZA: Vaš akt od 11.12.2017. 
Agencija za zaštitu ličnih podataka u Bosni i Hercegovini (u daljem tekstu: Agencija) je zaprimila Vaš akt datum Veze u kojem tražite mišljenje da li je ovlašteni mjenjač dužan evidentirati broj Vaše lične karte i JMB prilikom konverzije 20 EUR ili 50 CHF.
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11, u daljem tekstu: Zakon), dajemo sljedeće:
M I Š Lj E Nj E
Zakon o zaštiti ličnih podataka (u daljem tekstu: Zakon) je opći propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizička i pravna lica, osim ukoliko drugi zakon drukčije ne nalaže.

Zakon u članu 4. stav (1) tačka a) propisuje da je kontrolor obavezan da lične podatke obrađuje na pravedan i zakonit način. Princip zakonitosti obrade ličnih podataka podrazumijeva obradu ličnih podataka koji su propisani zakonom ili propisom donesenim na osnovu zakona.

Pošto se radi o obradi lilčnih podataka prilikom konverzije novca relevantan je Zakon o sprječavanju pranja novca i finansiranja terorističkih aktivnosti („Službeni glasnik BiH“ broj: 47/14 i 46/16), koji propisuje da su obveznici sprovođenja tog zakona, a samim tim i obveznici provedbe mjera za otkrivanje i sprječavanje pranja novca i finansiranja terorističkih aktivnosti i mjenjačnice. Mjenjačnice navedene mjere preduzimaju prilikom obavljanja transakcije u iznosu od 30.000 KM ili višem, bez obzira na to je li transakcija obavljena u jednoj operaciji ili u nekoliko evidentno povezanih transakcija i postojanja sumnje u pranje novca ili finansiranje terorističkih aktivnosti.
Dakle, mjere identifikacije i praćenja klijenta se preduzimaju samo ukoliko je ispunjen jedan od gore navedenih uslova.
Nadalje, kada je u pitanju obavljanje mjenjačkih poslova, relevantne su odredbe Odluke o uslovima i načinu obavljanja mjenjačkih poslova („Službeni novine RS“ broj: 7/04, 112/09 i 33/14; u daljem tekstu: Odluka), koja bliže propisuje minimalne standarde koje su mjenjači dužni osigurati i održavati pri obavljanju mjenjačkih poslova. Članom 14. stav (1) alineja 4. Odluke je propisano da je ovlašteni mjenjač dužan da izda potvrdu o izvršenom otkupu i prodaji i da dnevnik blagajne vodi na način ugovoren sa bankom. Međutim, Odlukom nije propisana vrsta ličnih podataka koji se u potvrdi navode prilikom otkupa ili prodaje strane valute.
Ovlašteni mjenjači su dužni da uspostave limit do kojeg njihovi djelatnici neće vršiti uvid u ličnu kartu lica koje vrši konverziju novca i evidentirati podatke o imenu i prezimenu, JMB i broju lične karte na osnovu koje je izvršena identifikacija. Limit se određuje u skladu sa procjenom rizika kojom se utvrđuje stepen rizičnosti transakcije u vezi s mogućnošću zloupotrebe u svrhe pranja novca ili finansiranja terorističkih aktivnosti, a koji su dužni izraditi svi obveznici sprovođenja Zakona o sprječavanju pranja novca i finansiranja terorističkih aktivnosti.
Međutim, u slučaju obavljanja konverzije čiji iznos je jednak iznosu utvrđenom zakonom, u slučaju postojanja sumnje, bilo o klijentu ili o konverziji, ovlašteni mjenjač je dužan izvršiti identifikaciju i praćenje fizičkog lica koja vrši konverziju.

